
GOUVÈNÈ CUOMO, PWOKIRÈ JENERAL SCHNEIDERMAN AP ÓGANIZE YON 

REYINYON ENFÓMASYON SOU DEKRÈ EGZEKITIF PWOKIRÈ SPESYAL LA POU 
LEJISLATÈ ETA  

 
 
Gouvènè Andrew M. Cuomo ak Avoka Jeneral Eric Schneiderman jodia te òganize yon 
reyinyon enfòmasyon sou  Dekrè Egzekitif No. 147, ki nome Avoka Jeneral New York la 
kòm yon pwokirè jeneral nan kesyon ki gen rapò a lanmò sivil ki pa gen zam ofisye 
lapolis yo te responsab. Dekrè a ap pèmèt pou pwokirè spesyal la egalman egzamine 
ka yo kote gen yon kesyon keseswa sivil la te gen zam e li te danjere nan moman 
lanmò l. Reyinyon enfòmasyon jodia te gen ladan plis pase 20 manm nan lejislati eta.  
 
“Pèt konfyans nan sistèm jistis kriminèl la se youn nan pwoblèm ki pi grav nou te andire 
nan ane ki sot pase a. Te gen yon seri ensidan kote nou te wè lapolis te touye moun yo, 
e te genyen anpil kesyon ki te merite repons,” Gouvènè Cuomo te deklare. “Jistis 
sipoze avèg, e jistis sipoze san patipri, e nominasyon yon pwokirè endepandan se pi 
bon fsaon pou asire sa. Mwen panse sa pral montre lòt eta yo nan peyi a ke pou fè fas 
avèk pwoblèm sa a nou dwe bati konfyans, e pi bon fason pou fè sa se pou gen yon 
moun ki enpasyèl kap jere ka sa yo.” 
 
“Mwen te kontan dèske mwen te gen opòtinite pou diskite avèk kòlèg yo nan lejislati a 
sou responsabilite enpòtan ke yo te bay biwo mwen an daprè Dekrè Egzekitif Gouvènè 
Cuomo,” te deklare Avoka Jeneral Eric T. Schneiderman. “Jan mwen te di anvan, 
biwo mwen an pral jere responsabilite sa yo avèk piwo nivo entegrite ak endepandans.” 
 
Prezidan Asanble Carl Heastie te deklare, “Pandan anpil ane, Majorite Asanble a te 
lite pou refòm yo ki ta modènize epi ranfòse lwa sou pwosesdi kriminèl New York. Nou 
senpleman pa p reyisi nan leve kominote nou yo nan lonb trajedi oswa enjistis jiskaske 
Nouyòkè yo kwè nan sistèm lan ki sipoze pou pwoteje yo. Dekrè egzekitif la chwazi 
avoka jeneral la kòm pwokirè spesyal pou ka yo ki enplike lapolis ki enplike nan lanmò 
sivil se osijè pou asire ke kèlkeswa rezilta, jistis odela repwòch.” 
 
Depite Hakeem Jeffries te deklare, “Kesyon britalite lapolis nan kominote nou yo te 
koze yon twou nan relasyon ant kominote lapolis la ak kominote moun koulè yo. Mezi 
fonse Gouvènè a mezire nominasyon Avoka Jeneral la kòm yon pwokirè spesyal se yon 
demonstrasyon klè de angajman nou pou enstore konfyans nan gouvènman nou an epi 

ranfòse kominote yo. Sou lidèchip Gouvènè nou an, eta sa a te chanpyon ankò sou yon 
lòt pwoblèm ki enpòtan anpil pou sosyete jodia e mwen gen konfyans ke aksyon sa a 
pral etabli yon presedan pou rès peyi a swiv.”  
 
Manm Asanble Nick Perry te deklare, “Egzije yon pwokirè spesyal pou kontwole ka yo 
kote yon sivil ki pa gen zam jwenn lanmò nan men lapolis se yon etap esansyèl pwogrè 
nan rejwenn konfyans piblik la nan sistèm jistis kriminèl nou an. Gouvènè a angaje pou 
ogmante transparans epi mete fen nan vyolans diskriminatwa nan kominote nou yo e 
manm yo nan kokis la fyè pou yo prezan avèk li nan yon sipò solid ak agresif sou 
aksyon fonse ke Gouvènè a te antreprann. Kòlèg mwen yo ansanm avè m ap kontinye 
travay nou te fè nan tan lontan an epi fè pase refòm ki reyèl ak enpòtan pandan 
pwochen ane lejislativ la ki pral kontinye fè kominote nou yo ale delavan.” 
 
Manm Asanble Keith L.T. Wright te deklare, “Nou te wè yon eskalad vyolans nan 
men lapolis ki te lakoz lanmò twòp moun nan kominote nou yo. Gouvènè a te fè yon jès 
entelijan, fonse ki egzije yon pwokirè spesyal pou kontwole ka sa yo. Sa a pa pral 
sèlman fè limyè sou ka sa yo, men li pral bay repons a kesyon yo ki te rete san repons 
pandan twò lontan. Pandan de deseni mwen te pouse kòlèg mwen yo pou fè New York 
vini yon lidè nan refòm jistis kriminèl. Mwen fyè dèske m wè eta pran yon pozisyon fò 
sou lidèchip Gouvènè Cuomo e map rete tann avèk enpasyans rezilta efò Pwokirè 
Jeneral Schneiderman.” 
 
Senatè Leroy Comrie te deklare, “Anivèsè lanmò Michael Brown se yon rapèl tris sou 
bezwen pou repare sistèm jistis nasyonal nou an. Nan New York, grasa lidèchip 
Gouvènè Cuomo nap fikse yon estanda pou rès peyi a nan toulède ka sa yo ansanm 
avèk lòt gwo refòm yo, tankou sipòte ogmante laj respponsabilite kriminèl epi travay pou 
bay pwogram altènativ a prizon. Mwen konplimante lidèchip Gouvènè a sou kesyon sa 
a ak pou angajman l anjeneral pou travay sou yon chanjman reyèl nan sistèm jistis 
kriminèl la.” 
 
Senatè Martin Malavé Dilan te deklare, “Mwen fyè deske New York alatèt yon fwa 
ankò nan takle pwoblèm sa yo kap ravaje peyi nou an – nan ka sa, twou ant kominote 
lapolis yo ak kominote koulè yo. Nou dwe travay ansanm, pou mennen tout pati yo 
ansanm, e sa kòmanse avèk yon mwayen endepandan pou asire jistis. Mwen aplodi 
desizyon Gouvènè a pou nome yon pwokirè spesyal ak pou fè pwogrè sa kontinye ale 
delavan.” 
 
Senatè Adriano Espaillat te deklare, “Sa a se yon moman fyète antanke Nouyòkè - 
yon moman lè nap travay pou trete tout ka kriminèl yo egal epi remete konfyans nan 
sistèm jistis nou an. Mwen onore pou m kanpe dèyè Gouvènè Cuomo, kap pran premye 
etap yo nan peyi sa pou fè vrè chanjman. Li te deja sipòte pwogram pou kenbe jèn 
moun nou yo lwen prizon, e li te menm fèmen prizon —sa vle di 6,000 prizonye an 
mwens nan sistèm lan. Nan dènye egzanp pou nome yon pwokirè spesyal, nou pral 
transfòme fason nap fè fas avèk lanmò sou gadavi lapolis.” 
 
Senatè Ruth Hassell-Thompson te deklare, “Gouvènè Cuomo te pwouve anpil fwa ke 

eta sa a angaje pou amelyore sistèm jistis kriminèl la. Apati sipòte laj la pou rive a 
enplemante yon pwokirè spesyal, nou vle ke tout Nouyòkè yo konnen ke yo pral 
respekte dwa yo. Mwen remèsye Gouvènè a paske li te dirije wout la e mwen fyè pou m 
sipòte kesyon sa a jodia, sa ki pral transfòme fason nou wè sistèm jistis nou an.” 
 
Senatè Gustavo Rivera te deklare, “Pandan nap kriye lanmò jèn moun nou yo nan 
peyi sa a, New York ap ouvè wout la. Nou dwe sa a jèn moun sa yo pou pote vrè 
chanjman nan sistèm jistis la, e sa kòmanse avèk enpasyalite ak responsabilite . Yon 
fwa ankò mèsi Gouvènè Cuomo paske ou te nome Avoka Jeneral la kòm yon pwokirè 
spesyal pou ka sa yo e mwen felisite l pou angajman l nan refòme fason eta nou an ap 
fè fas avèk krim.” 
 
Manm Asanble Michael Blake, 2yèm Vis Prezidan Kokis Nwa, Pòtoriken, Panyòl ak 
Azyatik ak Ko-Prezidan gwoup travay Jistis Kriminèl, te deklare, “Nominasyon Avoka 
Jeneral la kòm yon pwokirè spesyal pou jere ka yo ki enplike lanmò sivil ki pa gen zam 
te deja montre pwomès nan repare relasyon ant lapolis ak kominote yo. Gouvènè 
Cuomo konprann ke yon sistèm jistis kap fonksyone bati sou konfyans e tout moun 
merite yon pwoteksyon egal anba lalwa. New York ap takle pwoblèm nasyonal sa a, 
montre ke yo ka restore konfyans e sivil yo ka gen konfyans nan moun kap pwoteje yo.” 
 
Manm Asanble Vivian Cook te deklare, “Sou lidèchip Gouvènè Cuomo, nou te wè eta 
sa a pran yon pozisyon kote okenn lòt eta pat pran anvan. Lè li nome yon pwokirè 
spesyal, Gouvènè a ap bati yon gwo pon ant kominote lapolis ak kominote koulè nou yo 
ki pral restore konfyans piblik nan sistèm jistis kriminèl la. Mwen felisite Gouvènè a 
paske li adopte aksyon rapid sa e mwen fyè pou m wè eta sa a pran lidèchip sou yon 
pwoblèm ki esansyèl konsa nan sosyete nou an.” 
 
Manm Asanble Marcus Crespo te deklare, “Lè yo nome yon pwokirè spesyal pou ka 
yo kote lapolis enplike nan lanmò sivil, Gouvènè Cuomo ap asire ke viktim yo ansanm 
avèk fanmi yo te sijè a ankèt apwofondi, disiplin ki kenbe ofisye lapolis yo responsab 
pou aksyon yo epi restore entegrite nan sistèm jistis kriminèl la. Mwen felisite Gouvènè 
a paske li te pran premye etap pwogrè nan redwi aksyon abiziv lapolis nan Eta New 
York, e mwen espere wè lejislasyon reyèl enpòtan pase, nan lavni.” 
 
Mam Asanble Maritza Davila te deklare, “Nan twòp okazyon nan memwa resan yo 
nou te tande yon pwòch ki te mouri pandan li te sou gadavi lapolis. Avèk respè pou 
manm fanmi yo, nou dwe asire ke envestigasyon sa yo ap fèt san patipri, e poutèt sa 
mwen felisite Gouvènè Cuomo nan nominasyon yon pwokirè spesyal. Yon etap fonse 
tankou sa a se kle pou ensite vrè chanjman, e mwen fyè pou m kanpe dèyè Gouvènè a 
pandan nap fè sistèm jistis kriminèl nou an vin pi bon pase anvan.” 
 
Manm Asanble Herman D. Farrell, Jr., te deklare, “Dekrè Egzekitif sa se jis youn nan 
anpil etap enpòtan ki te pran pou chanje anlè-anba sou fason nou wè sistèm jistis 
kriminèl nou an isit la nan New York. Mwen felisite Gouvènè Cuomo pou lidèchip li nan 
nominasyon sa a, ak pou sipò l nan lòt pwoblèm enpòtan yo tankou ogmante laj la ak 
pwogram altènativ yo kap kenbe jèn moun yo andeyò prizon. Ansanm, nou ka repare 

relasyon sa yo epi travay pou bati pi bon sistèm jiridik la.” 
 
Manm Asanble Kimberly Jean-Pierre te deklare, “Evènman trajik sa yo te orifye tout 
yon peyi e nou dwe fè tout sa ki posib pou asire ke sistèm jistis nou an triyonfe pou tout 
moun. Mwen felisite Gouvènè Cuomo paske lap kontinye pouse delavan Dekrè 
Egzekitif sa ki pral pwoteje dwa yon moun ak pwoteksyon egal anba lalwa. Sa a se yon 
gwo premye etap nan bon direksyon an e map rete tann pou m kontinye pwogrè a ak 
rebati sistèm jistis kriminèl nou an.” 
 
Manm Asanble Latoya Joyner te deklare, “Li evidan kounye a plis pase anvan ke 
New York angaje pou fè sa ki bon epi travay nan direksyon jistis pou tout moun. 
Nominasyon yon pwokirè spesyal se yon etap enpòtan nan direksyon pou transfòme 
sistèm legal nou an pou l ka fyab ak onorab. Mwen felisite Gouvènè Cuomo paske li te 
pibliye Dekrè Egzekitif sa e map rete tann pou elan sa kontinye nan fè kominote yo vin 
pi bon pou tout Nouyòkè yo.” 
 
Manm Asanble Ron Kim te deklare, “Gouvènè Cuomo yon fwa ankò ap dirije wout la 
sou kesyon sa ki esansyèlman enpòtan pou peyi sa a. Lè nou te pibliye Dekrè Egzekitif 
ki nome Avoka Jeneral la kòm pwokirè spesyal nan ka sansib sa yo, Gouvènè a te mete 
l klè ke menm pèspesyon patipri a pa akseptab lè lavi ak dwa legal dezab moun yo 
andanje. Mwen aplodi Gouvènè a paske li te tande kri viktim yo ansanm avèk fanmi yo 
epi pran aksyon olye ke li senpleman pale nan bouch.” 
 
Manm Asanble Guillermo Linares te deklare, “Nan resan mwa ki sot psae yo, 
kominote minorite yo nan peyi a te sezi pa kantite lanmò etonan ki enplike lapolis. 
Mwen aplodi Gouvènè Cuomo nan lit li pou yon pwokirè spesyal pou envestige ka yo 
kote ofisye lapolis itilize fòs depase. Lwa sa a pral ede kominote a remete konfyans nan 
sistèm jistis kriminèl la --kote li apateni.”  
 
Manm Asanble Walter Mosley te deklare, “Lè Gouvènè Cuomo te pibliye Dekrè 
Egzekitif sa pou nome yon pwokirè spesyal, li te voye mesaj ke New York pa pè pou l 
alatèt peyi a pou fè sa ki bon pou zanmi ak vwazen nou yo. Byenke sa se yon gwo etap, 
se jis youn sou chemen pou pote chanjman enpòtan nan sistèm jistis kriminèl nou an. 
Mwen felisite Gouvènè a, ki nan tan lontan te sipòte lòt mezi enpòtan tankou ogmante 
laj ak diminye popilasyon prizon an, pou lidèchip li sou kesyon sa a.” 
 
Manm Asanble Roxanne Persaud te deklare, “Dekrè Egzekitif Gouvènè Cuomo a, ki 
nome Avoka Jeneral la kòm yon pwokirè spesyal nan ka lanmò yo ki enplike lapolis, se 
yon etap enpòtan pou Eta New York. Dekrè sa a re-afime angajman eta pou asire ke 
sistèm legal la envestige epi pouswiv ka spesifik sa yo nan fason ki pi endepandan ak 
onorab ke posib. Mwen felisite Gouvènè a paske li te trase wout sou kesyon sa ki 
esansyèlman enpòtan.” 
 
Manm Asanble Victor M. Pichardo te deklare, “Li klè ke anba vizyon Gouvènè 
Cuomo, nap restore konfyans ak pèsepsyon piblik la sou sistèm legal nou an. Apati 
sipòte pwogram altènatif a prizon pou rive a ogmante laj la, Gouvènè a se yon patnè 

presye pou fè sa reyalize. Nominasyon Avoka Jeneral la kòm yon pwokirè spesyal se 
yon etap pwogrè enpòtan nan asire envestigasyon ki ekitab ak apwofondi. Grasa Dekrè 
Egzekifit Gouvènè Cuomo a, nap avanse nan yon etap pipre pou remete konfyans nan 
fason nou te konn jere jistis kriminèl.” 
 
Manm Asanble Nily Rozic te deklare, “Bò kote yon kantite kap ogmante nan medya 
konsènan posib abi lapolis, li esansyèlman enpòtan pou gen yon envestigatè san patipri 
ki pare pou pran direksyon an. Gouvènè Cuomo te asire ke sa te rive, e mwen gen anpil 
konfyans ke Avoka Jeneral Schneiderman pral fè travay li avèk entegrite ak netralite. 
Nominasyon Gouvènè a de yon pwokirè spesyal se yon aksyon ki pral devlope 
konfyans piblik la nan sistèm jistis kriminèl la – san konfyans sistèm lan pa kapab 
fonksyone.” 
 
Manm Asanble Michaelle Solages te deklare, “Mwen espere ke egzanp lidèchip sa 
pa Gouvènè Cuomo pral bay omwen yon fèmti ak lapè despri pou fanmi moun yo ki te 
pèdi yon pwòch nan yon altèkasyon avèk lapolis. Nominasyon yon pwokirè spesyal pral 
asire ke yo bay jistis epi ede restore konfyans piblik la nan sistèm jistis nou an. Mwen 
remèsye Gouvènè a yon fwa ankò pou vizyon l nan mete New York alavangad pou 
kesyon sa ki enkwayableman enpòtan.” 
 
Manm Asanble Michele Titus te deklare, “Mwen konplimante Gouvènè Cuomo pou 
yon gwo etap nan bon direksyon an. Li konte sou yon rezonman solid pou piblye Dekrè 
Egzekitif sa a, e nou espere, lòt moun pral rekonèt byento enpòtans pou genyen yon 
nouvo pèspektiv, endepandan sou ka sa yo. Lidèchip Gouvènè a esansyèl si nou vle wè 
chanjman nan sistèm legal nou an –yon bagay moun yo nan eta sa a bezwen plis 
kounye a pase anvan.” 
 
Manm Asanble Latrice Walker te deklare, “Grasa Gouvènè Cuomo, yon pwokirè 
spesyal pral redevlope konfyans nan sistèm jiridik la. Yon otorite endepandan, san 
patipri dwe jere ka patikilye sa yo --sa ki pral ede geri relasyon ant lapolis ak gwoup 
minorite yo. Mwen felisite Gouvènè a paske li te pibliye dekrè egzekitif sa epi konnen ke 
Avoka Jeneral Schneiderman pare pou travay kap rete tann li pi devan.” 

